
NOTA: Os custos derivados da execucion deste proxecto de investigacion tales como os desprazamentos
do profesorado da UVigo ao centro educativo ou doutras actividades establecidas no plan de traballo,
correran a cargo do centro educativo ao que se asigne este proxecto.

Titulo

Os disolventes do futuro:
Poden aplicarse para a eliminacién de contaminantes industriais?

Resumo

Na actualidade os disolventes empregados a nivel industrial suponien unha parte importante do
custo e da carga contaminante. Por este motivo, o desenno de novos disolventes biocompatibeis
preséntase como unha aposta de futuro para lograr procesos industriais mais sustentabeis. Neste
proxecto sintetizarase un disolvente de deseno denominado liquido i6nico. Estas sustancias son
sais como o sal de cocina, pero tenen a particularidade de que son liquidos a temperatura
ambiente e non son volatiles, polo que a sua utilizaciéon evitaria o quecemento global asociado
6s disolventes convencionais. Neste caso, apostarase por unha familia totalmente
biocompatibel, e o alumnado investigara a siia sintese en laboratorio, utilizando as ferramentas
e conecementos basicos de reaccions quimicas e estequiometria. Unha vez feito isto, os
estudantes aplicaran este novo disolvente a tentar depurar unhas mostras de auga residual
industrial contaminadas con corantes e deterxentes. En cada caso calcularan a eficacia do
proceso de tratamento, para poder concluir a viabilidade cientifica da utilizacién do disolvente
biocompatibel sintetizado en procesos de depuracién de augas residuais.

Obxectivo

O obxectivo final deste proxecto € sintetizar novos disolventes de desefno para ser aplicados en
procesos de tratamento de augas residuais. Para iso, establécense diversos obxectivos parciais:
1.- Sintese dun liquido i6nico mediante unha reaccién quimica basica.

2.- Purificacién do liquido iénico sintetizado mediante evaporacién rotatoria.

3.- Determinacién do mapa de inmiscibilidade do liquido i6nico, a auga e o deterxente.

4.- Aplicaciéon do novo disolvente de deseno a separacion de augas contaminadas con tinturas
industriais.

Plan de traballo

Proponse un plan de traballo mais detallado para facilitar un correcto desenvolvemento do

proxecto de investigacién:
1.

Sintese do liquido i6nico. O inicio da sintese abrangue reacciéns quimicas bdsicas e
conceptos de quimica fundamental como a estequiometria ou a lei de conservaciéon da
masa. O alumnado deberd calcular a eficacia da reacciéon quimica conforme 6s valores
teoricos esperados segundo a reaccién quimica.

Purificacién do liquido iénico: Para conseguir un elevado grado de pureza do liquido
i6nico sintetizado farase uso dun evaporador rotatorio. Neste equipo os alumnos deberan
decatarse da importancia das condiciéns operacionais na obtenciéon de un maior grado de
evaporacion. Polo tanto, deberan consultar que presion e temperatura serian as mais
axeitadas para maximizar a pureza do liquido iénico.

Determinacion da rexion de inmiscibilidade do liquido i6nico e o deterxente. Para mapear
a area bifasica do sistema farase un estudo de mesturas con diferentes concentracions
liquido i6nico e deterxente, e farase unha valoracién con auga destilada. Deste modo
delimitarase a zona bifésica, determinandose asi o que se conece como curva binodal.

Utilizacién do diagrama ternario para representar a rexiéon de inmiscibilidade. Os alumnos
traballaran sobre un diagrama ternario para representar as composiciéons dos puntos
obtidos no apartado anterior. Para iso deberan saber o significado de cada vértice asi como
dos lados do tridngulo equildtero utilizado como ferramenta de traballo.

5. Aplicacién do novo disolvente de traballo para a separacién de tintes industriais de augas
contaminadas. Empregando o diagrama de fases anterior os alumnos deberan escoller un
punto da zona de inmiscibilidade para abordar a separacién dos tinturas das augas
contaminadas. Para facer a cuantificacion, os alumnos deberan facer uso dun
espectrofotometrometro UV para calcular a cantidade de contaminante existente na fase
correspondente. Deste xeito, unha vez calculada a eficacia do proceso de extracciéon
poderase comparar se o liquido sintetizado é valido para diferentes familias de tinturas
industriais.

ACTIVIDADES COMPLEMENTARIAS:

O plan de traballo incluird tamén a asistencia a unha conferencia dun investigador relevante
no campo de investigacién do proxecto. Alén destas actividades, os alumnos deberan facer unha
visita a unha planta de refino de petréleo, que é a forma convencional de obtencién dos
disolventes mais empregados na actualidade. Deste modo poderan valorar a diferencia que
supon a sintese abordada no laboratorio respecto da obtenci6n a partir dunha matriz como un
cru de petréleo. Nos ultimos anos, os profesores fixeron diversas visitas a empresas do sector
petroleiro como a GALP en Matonsihnos (Portugal) ou REPSOL (A Coruna), polo que se
considera viable que os alumnos poidan facer unha visita a calquera destas plantas.

